
 

  

 
ᑐᓴᕋᔅᓴᕈᖅᑎᑕᐅᓯᒪᔪᖅ 
ᓴᖅᑭᖅᑕᐅᑦᑕᐅᑎᒋᔭᕆᐊᓕᒃ 
 
ᑲᓇᑕᒥ ᓯᑯᓯᐅᑏᑦ ᐱᔭᕇᖅᓯᕋᑖᖅᑐᑦ 2023-ᒥ ᐅᑭᐅᖅᑕᖅᑐᒥ ᐊᐅᓚᑦᑎᓪᓗᑎᑦ 
 
ᑏᓰᑉᐱᕆ 18, 2023   ᔨᐊᓗᓇᐃ, ᓄᓇᑦᑎᐊᖅ  ᑲᓇᑕᒥ ᓯᑯᓯᐅᑎᒃᑯᑦ 
 
ᑲᓇᑕᒥ ᓯᑯᓯᐅᑎᒃᑯᑦ (CCG) ᐱᔭᕇᖅᓯᕋᑖᓚᐅᖅᑐᑦ 2023−ᒥ ᐅᑭᐅᖅᑕᖅᑐᒥ ᐊᐅᓚᑦᑎᓪᓗᒋᑦ, ᒫᓐᓇ ᑎᓴᒪᐅᔪᖅᑐᑦ ᓯᑯᓯᐅᑎᓕᒫᑦ 
ᐃᒫᓃᓚᐅᖅᑐᑦ ᑕᕝᕙᓂ ᐊᕐᕌᒍᒥ ᐅᑎᖅᓯᒪᓕᖅᑐᑦ ᐅᑭᐅᖅᑕᖅᑐᒧ. ᑲᓇᑕᒥ ᓯᑯᓯᐅᑎᒃᑯᑦ (CCG) ᐱᓕᕆᖃᑕᐅᖃᑦᑕᕐᖓᑕ ᐃᑲᔪᖅᑐᐃᓪᓗᑎᑦ 
ᑲᓇᑕᒥ ᐅᑭᐅᖅᑕᖅᑐᒥ ᓄᓇᖓᓐᓂ ᑎᒍᒥᐊᖅᑎᓪᓗᒋᑦ. ᐱᑕᖃᕐᓂᖏᓐᓂ, ᐊᐅᓚᑦᑎᓂᖏᓐᓂᓪᓗ ᐃᒪᕐᒥᐅᑕᕐᓂᑦ ᐃᖏᕐᕋᔪᓂᒃ ᐅᔾᔨᓱᖅᑐᑎᑦ, 
ᑲᓇᑕᒥ ᓯᑯᓯᐅᑎᒃᑯᑦ (CCG) ᐊᕐᕌᒍᑕᒫᑦ ᐊᐅᓚᓐᓂᕆᕙᑦᑕᖏᓐᓂ ᑕᑯᔅᓴᐅᑎᑦᑎᑲᓐᓂᓲᑦ ᐊᔭᐅᖅᑐᐃᕙᑦᑐᑎᓪᓗ, ᑲᒪᑦᑎᐊᖅᑐᐊᓘᓪᓗᑎᑦ 
ᐊᑯᓂᐊᓗᒃ ᑲᓇᑕᒥ, ᑎᒍᒥᐊᕐᓂᖏᓐᓂᓪᓗ ᐅᑭᐅᖅᑕᖅᑐᒥ ᓴᖅᑭᔮᖅᐸᑦᑐᑦ. 
 
ᑲᓇᑕᒥ ᓯᑯᓯᐅᑎᒃᑯᑦ (CCG) ᐊᐅᓚᑦᑎᓂᖏᑦ ᐊᔪᕐᓇᑎᑦᑎᖃᑦᑕᖏᒻᒪᑕ; ᐃᑲᔪᖅᐸᑦᑐᑦ ᐊᐅᔭᒃᑯᑦ ᓱᓇᒃᑯᑖᖅᑖᕋᓱᐊᖅᑎᓪᓗᒋᑦ ᓄᓇᓖᑦ 
ᑲᓇᑕᐅᑉ ᐅᑭᐅᖅᑕᖅᑐᖏᓐᓂ, ᐊᒻᒪᓗ ᐱᔨᑦᑎᕋᖃᑕᖅᑐᑎᑦ, ᐸᖅᓴᐃᖃᑕᐅᑲᑦᑕᖅᑐᑎᑦ, ᓯᑯᓯᐅᖅᐸᑦᑐᑎᑦ, ᖃᐅᔨᓴᖅᑐᓕᕆᓂᕐᒥᑦ 
ᐃᑲᔪᖃᑦᑕᖅᑐᑎᑦ, ᐃᒪᒃᑰᖅᑐᓂᓪᓗ ᑐᓴᐅᒪᑎᑦᑎᖃᑦᑕᖅᑐᑎᑦ ᐃᖏᕐᕋᔪᓂᓪᓗ ᐱᔨᑦᑎᕋᖃᑦᑕᖅᑐᑎᑦ, ᐃᑲᔪᖃᑦᑕᖅᑐᑦ ᓇᐅᒃᑰᕆᐊᖃᕐᓂᖏᓐᓂ, 
ᐊᒻᒪᓗ ᐃᒪᒃᑰᖅᑐᑦ ᐅᓗᕆᐊᓇᖅᑐᒦᑦᑐᓪᓗ ᑲᒪᒋᔭᐅᓪᓗᑎᑦ. 
 
ᑲᒪᖃᑕᐅᓚᐅᕐᒥᔪᑦ ᐃᑯᐊᓚᔪᐊᓗᓐᓂ ᓇᐹᖅᑐᓂᒃ ᓄᓇᑦᑎᐊᕐᒥ ᐊᐅᔭᐅᓚᐅᖅᑐᖅ, ᑲᓇᑕᒥ ᓯᑯᓯᐅᑎᒃᑯᑦ ᐅᒥᐊᕐᔪᐊᖏᑦ (CCG) ᐃᖃᓗᒃ 
ᐊᒻᒪᓗ ᑖᒥᑦ (Eckaloo and Dumit), ᐊᒻᒪᓗ ᑲᓇᑕᒥ ᓯᑯᓯᐅᑎᒃᑯᑦ (CCG) ᐃᖅᑲᓇᐃᔭᖅᑎᖏᑦ ᐃᑲᔪᖅᑐᐃᓪᓚᕆᓚᐅᖅᑐᑦ ᓄᓇᑦᑎᐊᑉ 
ᒐᕙᒪᒃᑯᖏᑦ ᑐᐊᕕᕐᓇᖅᑐᓕᕆᑎᓪᓗᒋᑦ. ᐱᓕᕆᖃᑎᖃᑦᑎᐊᖅᑐᑎᑦ ᓄᓇᓕᓐᓂᑦ ᑭᓱᓕᕆᔨᒻᒪᕆᖏᓐᓂ, ᐊᔾᔨᒌᓐᖏᑦᑐᓂᒃ ᐃᖅᑲᓇᐃᔭᕐᕕᓐᓂᒃ, 
ᐃᑲᔪᖅᑎᓂᒃ, ᑐᐊᕕᕐᓇᖅᑐᓕᕆᔨᓂᒃ, ᑲᓇᑕᒥ ᓯᑯᓯᐅᑎᒃᑯᑦ (CCG) ᐊᑐᐃᓐᓇᐅᓚᐅᖅᓯᒪᔪᑦ ᐸᖅᓴᐃᒋᐊᖃᕐᓂᖅᑲᑕ ᓄᓇᓕᓐᓂ, 
ᐃᑲᔪᖅᑳᕈᒪᓪᓗᑎᑦ ᑲᒪᔨᓂᒃ ᐃᓄᑐᐃᓐᓇᓂᓪᓗ, ᐃᑲᔪᖃᑕᐅᓪᓗᑎᓪᓗ ᖃᑦᑎᕆᔪᓂᒃ. 
 
ᐊᐅᔭᐅᑎᓪᓗᒍ, ᑲᓇᑕᒥ ᓯᑯᓯᐅᑎᒃᑯᑦ (CCG) ᐅᑭᐅᖅᑕᖅᑐᒥ ᐸᖅᓴᐃᔨᖏᑦ ᐃᓕᓐᓂᐊᖅᑎᐊᖅᑐᐊᓘᓚᐅᕐᒥᔪᑦ ᓄᓇᓕᓐᓂᓪᓗ 
ᐱᓕᕆᖃᑎᖃᖅᑐᑎᑦ. ᓯᕗᓪᓕᖅᐹᑦᑎᐊᕐᒥ ᐅᑭᐅᖅᑕᖅᑐᒨᖓᔪᒥᑦ ᐸᖅᓴᐃᓂᕐᒧᑦ ᐃᓕᓐᓂᐊᑎᑦᑎᑲᐃᓐᓇᓚᐅᖅᑐᑦ ᓄᓇᓕᓐᓂ ᑲᒪᓲᕐᓂᑦ – 
ᑕᓗᕐᔪᐊᒥ ᐅᐊᑦᑎᔨᓂᒃ – ᓴᖅᑮᑲᓐᓂᓚᐅᖅᑐᑦ ᑖᒃᑯᓄᖓ ᑲᓇᑕᒥ ᓯᑯᓯᐅᑎᒃᑯᑦ (CCG) ᐱᓕᕆᖃᑦᑕᑦᑎᐊᕐᓂᖏᓐᓂ ᐅᑭᐅᖅᑕᖅᑐᒥ ᓄᓇᓕᓐᓂᑦ 
ᐃᒪᒃᑯᓪᓗ ᐊᑦᑕᓇᖅᑐᒦᖁᔨᓇᑎᑦ.  
 
ᔪᓚᐃᒥ 28, ᑲᓇᑕᒥ ᓯᑯᓯᐅᑎᒃᑯᑦ (CCG) ᐃᓕᓐᓂᐊᓚᐅᕐᒥᔪᑦ ᐆᑦᑐᕋᖃᑎᖃᖅᑐᑎᑦ (PASSEX) ᒥᐊᓕᒐᐃᑦ ᓯᑭᓯᐅᑎᒃᑯᖏᓐᓂ (USCG), 
ᖃᓂᒋᔭᖓᓐᓂ ᓄᕗᐊᑦᑎᐊᓂ ᐱᐅᕈ (Barrow), ᐊᓛᔅᑲᒥ. ᑖᒃᑯᐊ PASSEX ᐅᒥᐊᖅᑕᖃᖅᑐᓂ ᑎᖏᕐᕋᐅᑕᓕᒻᒥᑦ ᐱᓕᒻᒪᓴᖅᑐᑎᓪᓗ 
ᐊᐅᓚᑦᑎᒋᐅᔅᓴᓂᕐᒥᑦ ᐱᓕᕆᖃᑎᒌᑦ. ᑖᒃᑯᐊ ᓯᑯᓯᐅᑎᒃᑯᑦ ᐅᒥᐊᕐᔪᐊᖏᑦ ᐊᒥᐊᕐᔪᐊᑦ (CCGS) (Sir Wilfrid Laurier ᐊᒻᒪᓗ USCGC 
Healy) ᐆᑦᑐᕋᖃᑦᑕᓚᐅᖅᑐᑦ ᑐᓴᐅᒪᖃᑦᑕᐅᑎᓕᕆᓂᕐᒥᑦ, ᒥᑭᔪᓂᓗ ᐊᒥᐊᕐᓂᑦ ᐆᑦᑐᕋᖅᑐᑎᑦ, ᑎᖏᕐᕋᐅᑕᖏᓐᓂᓪᓗ ᖃᐅᔨᓴᖅᑐᑎᑦ. 
ᐆᑦᑐᕋᖅᑐᑎᑦ ᑕᒪᒃᑮᒃ ᓯᑯᓯᐅᑎᒦᑦᑐᑦ ᐱᓕᕆᖃᑎᖃᑦᑎᐊᕈᓐᓇᓚᐅᖅᑐᑦ, ᐱᐅᓯᕚᓪᓕᑎᑦᑎᑲᓐᓂᖅᑐᑎᓪᓗ ᐱᓕᕆᖃᑎᒌᖃᑦᑕᕐᓗᑎᑦ ᑲᑐᔾᔨᓗᑎᒃ 
ᐱᓕᕆᑦᑎᐊᑲᓐᓂᕈᓐᓇᕐᓂᖏᓐᓂ ᐅᑭᐅᖅᑕᖅᑐᒥ. 
 
ᓰᑏᑉᐱᕆᒥ 29, ᑲᓇᑕᒥ ᓯᑯᓯᐅᑎᒃᑯᑦ (CCG) ᐆᑦᑐᕋᖃᑎᖃᓚᐅᖅᑐᑦ ᐸᖅᓴᐃᓂᕐᒥᑦ ᐅᐸᓕᕐᓂᐅᑉ ᑕᕆᐅᖓᓂ (Beaufort Sea), 
ᐱᓕᕆᖃᑎᖃᖅᑐᑎᑦ ᐅᓇᓕᓐᓂᑦ, ᕿᑭᖅᑖᓗᒃ ᒥᕐᖑᐃᖅᓯᕐᕕᒃᑯᖏᓐᓂ, ᐊᒻᒪᓗ USCG−ᑯᓐᓂ. ᑖᒃᑯᐊ ᕿᓪᓚᖃᕐᕕᒻᒥ (Herschel 
Island) ᐱᓕᕆᖃᑎᒌᑦᑐᑎᑦ ᐱᓕᒻᒪᓴᖅᑐᑦ ᐊᔾᔨᓯᓪᓗᑎᑦ ᐃᑭᑦᑐᒥᑦ ᐅᒥᐊᕐᒥᑦ ᖃᓗᓈᖅᑕᐅᑎᒥᑦ, ᐆᑦᑐᕋᓚᐅᖅᑐᑦ ᖃᓄᑐᐃᓐᓇᖅ 
ᐃᒪᕐᒥ ᑐᐊᕕᕐᓇᖅᑐᑕᖃᖅᑎᓪᓗᒍ ᑕᐃᒪᐃᑦᑐᒥᑦ ᐅᑭᐅᖅᑕᖅᑐᒥ. ᐆᑦᑐᕋᖃᑎᖃᖅᑐᑎᑦ ᐊᓯᖏᓐᓂ ᓇᑭᓐᖔᖅᓯᒪᔪᓂᒃ 
ᐊᔾᔨᒌᓐᖏᑦᑐᓂᒃ ᐃᓕᖅᑯᓯᖏᓐᓂ ᖃᐅᔨᖃᑦᑕᐅᑎᓪᓗᑎᑦ, ᖃᓄᕐᓗ ᐱᐅᓂᖅᐹᖑᒻᒪᖔᖅ, ᓄᓇᖃᖅᑳᖅᑐᒥᓃᓪᓗ ᖃᐅᔨᒪᓂᖏᑦ, 
ᐊᒻᒪᓗ ᐱᓕᕆᖃᑎᖃᒃᑲᓂᖅᑐᑎᑦ ᑲᓇᑕᒥ ᐊᔾᔨᐅᖏᑦᑐᒥᑦ ᐅᑭᐅᖅᑕᖅᑐᒥ. ᑕᐃᒫᒃ ᐃᑲᔪᕐᓂᖃᖅᑐᖅ ᑲᒪᓕᖅᑎᓪᓗᒋᑦ 
ᐱᔪᓐᓇᕐᓂᖏᓐᓂ ᐊᖏᔪᐊᓗᓐᓂᑦ ᑐᐊᕕᕐᓇᖅᑕᖃᕐᓂᖅᑲᑦ ᐅᑭᐅᖅᑕᖅᑐᒥ. 

https://www.canada.ca/en/canadian-coast-guard/news/2023/11/canadian-coast-guard-completes-successful-search-and-rescue-training-and-community-engagement-in-taloyoak-nunavut.html

ᑲᓇᑕᒥ ᓯᑯᓯᐅᑎᒃᑯᑦ (CCG) ᓯᓚ ᒪᓕᑦᑐᒍ ᐊᐅᓚᓂᕆᔭᖏᑦ ᐱᒋᐊᓛᕐᒥᔪᖅ ᒪᐃᒥ 2024−ᖑᓕᖅᑲᑦ, ᑭᓯᐊᓂᓕ, ᐃᓂᖃᐃᓐᓇᖅᑐᖅ, 
ᐃᖅᑲᓇᐃᔭᐃᓐᓇᖅᑐᒥᑦ ᐱᑕᓕᒃ ᐊᕐᕌᒎᑉ ᐃᓗᐊᓂ ᖃᖓᓕᒫᖅ, ᐊᓪᓚᕕᖃᖅᑐᑎᑦ ᔨᐊᓗᓇᐃᒥ, ᕼᐃ ᕆᕗᒥ, ᐃᖃᓗᓐᓂᓗ. 

 
ᐊᓯᖏᑦ ᑐᓴᕋᔅᓴᕈᖅᑎᑕᐅᓯᒪᔪᑦᑕᐅ 

 
 
ᑲᓇᑕᒥ ᓯᑯᓯᐅᑎᒃᑯᑦ ᐅᒥᐊᕐᔪᐊᖓ (CCGS Sir Wilfrid Laurier) ᖃᓂᒋᔭᖓᓂ ᓄᕕᐊᑦᑎᐊᓂ ᐴᕈᒥ (Barrow), ᐊᓛᔅᑲ, ᔪᓚᐃᒥ 
28, 2023. 
 
ᓱᓕᔪᑦ ᐅᓂᒃᑳᑦ ᓇᐃᓈᖅᓯᒪᔪᑦ 

• ᑎᑭᑦᑐᒍ ᑏᓰᑉᐱᕆ 15, 2023 ᐅᑭᐅᖅᑕᖅᑐᒥ ᐊᐅᓚᓂᕆᕙᑦᑕᕗᑦ ᖃᐅᔨᒋᐊᕈᓐᓇᖅᑕᓯ: 
• 51 ᓂᐅᕐᕈᑎᖃᕐᓂᕐᒧᑦ ᐃᑲᔪᖅᓯᒪᔪᑦ 
• 34 ᖁᓛᒎᓕᒃᑯᑦ ᖃᐅᔨᓴᖅᑐᑦ ᓯᑯᓂᑦ 
• 2 ᓂᐅᕐᕈᑎᖃᕐᓂᕐᒧᑦ ᓯᑯᐃᖅᓰᔪᓂᒃ 

 
• ᑲᓇᑕᒥ ᓯᑯᓯᐅᑎᒃᑯᑦ (CCG) ᐅᑭᐅᖅᑕᖅᑐᒥ ᐃᒪᒃᑯᑦ ᑲᒪᕙᑦᑐᓂᒃ ᐊᓪᓚᕕᖃᖅᑐᑦ ᑲᖏᖅᖠᓂᕐᒥ, ᓄᓇᕗᒻᒥ ᐊᐅᓚᔪᖅ 

ᔫᓂᒥᓂᑦ 23−ᒥᑦ, 2023 ᐊᑦᑑᑉᐱᕆᒧᑦ 25, 2023. ᐊᓪᓚᕕᖓ ᐸᖅᓴᐃᖃᑦᑕᓲᑦ ᐅᒥᐊᖅᑐᕐᓇᐅᑎᓪᓗᒍ ᑲᖏᖅᖠᓂᕐᒥ, 
ᐃᒡᓗᓕᒑᕐᔪᒻᒥ, ᑎᑭᐸᕐᔪᐊᓂᓗ. ᐃᓕᓐᓂᐊᖅᑎᑕᐅᓯᒪᓕᖅᑐᑦ ᒪᕐᕈᐊᖅᑎ ᐆᑦᑐᕋᖅᑎᑕᐅᓪᓗᑎᑦ, ᖁᓕᕌᖅᑎ 
ᐸᖅᓴᐃᒋᐊᖃᖅᓯᒪᓚᐅᖅᑐᑦ, ᐃᖏᕐᕋᓪᓗᑎᓪᓗ ᐅᖓᑖᓄᑦ 1,245 ᐃᒪᒃᑯᑦ ᒪᐃᓕᓂᑦ. 

• ᑲᓇᑕᒥ ᓯᑯᓯᐅᑎᒃᑯᑦ (CCG) ᒪᕐᕉᓂᒃ ᐳᑦᑕᖅᑯᑏᓐᓄᒃ ᓇᓗᓇᐃᒃᑯᑎᓄᑦ ᐅᐸᒋᐊᖃᓚᐅᖅᓯᒪᔪᑦ, ᑲᓇᑕᒥ ᓯᑯᓯᐅᑎᒃᑯᑦ 
ᐅᒥᐊᕐᔪᐊᖓ (CCGS Dumit ᐊᒻᒪᓗ ᑲᓇᑕᒥ ᓯᑯᓯᐅᑎᒃᑯᑦ ᐅᒥᐊᕐᔪᐊᖓ (CCGS (Eckaloo) ᐳᑦᑕᔪᓂ 
ᓇᓗᓇᐃᒃᑯᑎᓂᒃ ᐅᐸᒋᐊᖃᓚᐅᖅᓯᒪᒻᒥᔪᑦ ᒪᑲᓐᔨ ᑰᖓᓐᓂ ᐅᒥᐊᕐᔪᐊᓄᑦ ᓇᓗᓇᐃᒃᑯᑎᐅᓂᐊᖅᑐᓂᒃ ᐊᒻᒪᓗ ᓄᓇᓕᓐᓄᑦ 
ᐋᑦᑎᔪᖃᖅᑎᓪᓗᒍ ᓱᓇᒃᑯᑳᕐᓂᑦ ᑰᑉ ᖃᓂᒋᔭᖓᒎᖅᑐᑎᑦ. ᐅᐸᒋᐊᖃᓚᐅᖅᓯᒪᔪᑦ, ᑲᓇᑕᒥ ᓯᑯᓯᐅᑎᒃᑯᑦ ᐅᒥᐊᕐᔪᐊᖓ 
(CCGS Dumit ᐊᒻᒪᓗ ᑲᓇᑕᒥ ᓯᑯᓯᐅᑎᒃᑯᑦ ᐅᒥᐊᕐᔪᐊᖓ (CCGS (Eckaloo) ᐃᒃᑲᑐᒃᑰᕈᓐᓇᓚᐅᖅᑐᑦ ᑰᒃᑯᑦ, 
ᐋᖅᑭᒋᐊᒃᑲᓂᖅᑐᑎᓪᓗ ᑲᒪᒍᓐᓇᖅᓯᓚᐅᖅᑐᑦ ᐃᒪᕐᒥ ᐳᑦᑕᖅᑯᑎᐅᕙᑦᑐᓂᒃ ᓇᓗᓇᐃᒃᑯᑎᓂᒃ. ᑕᒪᒃᑮᒃ ᐅᒥᐊᒃ 
ᕼᐃᕆᕗᒦᑦᑑᒃ, ᓄᓇᑦᑎᐊᕐᒥ. 

• ᑲᓇᑕᒥ ᓯᑯᓯᐅᑎᒃᑯᑦ (CCG) ᐃᒪᕐᒥᐅᑕᐃᑦ ᑐᓴᐅᒪᖃᑦᑕᐅᑎᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ (MCTS) ᑐᑦᑕᕐᕕᖓ 
ᐃᖃᓗᓐᓂ, ᓄᓇᕗᒻᒥ ᐱᒋᐊᒃᑲᓐᓂᓚᐅᖅᓯᒪᒻᔪᖅ ᒪᐃᒥ 15, 2023. ᐃᒪᕐᒥᐅᑕᐃᑦ ᑐᓴᐅᒪᖃᑦᑕᐅᑎᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ (MCTS) ᐊᓪᓚᕕᖓ ᐱᒻᒪᕆᐅᕗᖅ ᐊᑦᑕᓇᖅᑕᐃᓕᒪᑎᑦᑎᕙᑦᑐᑦ ᐃᒪᒃᑯᑦ; ᐃᒪᕐᒥ 
ᐊᔅᓱᕈᓐᓇᖅᑐᒦᑦᑐᓄᑦ ᑲᒪᖃᑦᑕᖅᑐᑦ. ᐊᐅᓚᑦᑎᓪᓗᑎᓪᓗ ᐅᑭᐅᖅᑕᖅᑐᒥ ᑲᓇᑕᒥ ᐅᒥᐊᕐᓂᑦ ᐃᖏᕐᕋᔪᓂᒃ 
ᐃᖏᕐᕋᕕᒋᔭᕆᐊᓕᖏᓐᓂ ᒪᓕᒐᐃᑦ ᒪᓕᑦᑐᒋᑦ, ᐆᕚᒃᑯᑦ ᖃᐅᔨᒃᑲᐃᕙᑦᑐᑦ ᓯᓚᐃᑦ ᒥᔅᓵᓄᑦ ᓯᑯᑕᓕᓐᓂᓪᓗ, 
ᐊᑦᑕᓇᖅᑐᑕᖃᖅᑲᑦ ᖃᐅᔨᒃᑲᐃᕙᑦᑐᑎᓪᓗ. ᑏᓰᑉᐱᕆᒥ 15, ᐃᒪᕐᒥᐅᑕᐃᑦ ᑐᓴᐅᒪᖃᑦᑕᐅᑎᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ (MCTS) ᐃᖃᓗᐃᑦ ᐅᒥᐊᕐᓂᑦ ᓇᓂᓯᒍᓐᓇᓚᐅᖅᑐᑦ 202 ᐃᒪᓐᓇᑎᒋ. ᐃᒪᕐᒥᐅᑕᐃᑦ 
ᑐᓴᐅᒪᖃᑦᑕᐅᑎᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ (MCTS) ᑐᑦᑕᕐᕕᖓ ᐃᖃᓗᓐᓂ ᐱᓕᕆᐊᔅᓴᓂᒃ ᐊᐅᓪᓛᑎᑦᑎᕙᒻᒥᔪᑦ 
ᑐᓂᓯᓯᒪᑲᐃᓐᓇᖅᑐᑎᑦ ᐃᒪᕐᒥᐅᑕᐃᑦ ᑐᓴᐅᒪᖃᑦᑕᐅᑎᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ (MCTS) Les Escoumins 
ᑏᓰᑉᐱᕆᒥ 15−ᒥ,  ᒪᑐᐃᓚᐅᓐᖏᓐᓂᖓᓐᓂ ᐃᖃᓗᓐᓂ 2024−ᒥ. 

 
 
ᐊᓯᖏᑦᑕᐅ ᖃᐅᔨᒋᐊᕐᕕᔅᓴᑦ ᐃᕐᖏᓐᓇᑦᑕᐅᑎᒃᑯᑦ 

• ᐸᖅᓴᐃᔩᑦ 
• ᐊᕙᑎᓕᕆᓂᑦᑎᓐᓂ ᑲᒪᓂᖏᑦ 
• ᑲᓇᑕᒥ ᓯᑯᓯᐅᑏᑦ ᑲᑎᒪᔨᖏᑦ  
• ᐃᖅᑲᓇᐃᔮᕐᒥᑦ ᐱᒋᐊᕐᓗᑎᑦ ᑲᓇᑕᒥ ᓯᑯᓯᐅᑎᒃᑯᖏᓐᓄᑦ 
• ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᒪᓕᒐᖏᑦ ᐅᒥᐊᕐᓄᑦ ᐅᑭᐅᖅᑕᖅᑐᒥ  

ᑐᑭᓯᒋᐊᕐᕕᔅᓴᖅ: 
ᐱᕙᓪᓕᐊᔪᓕᕆᔨᒃᑯᑦ  
ᐅᑭᐅᖅᑕᖅᑐᒥ  
ᐃᖃᓗᓕᕆᔨᒃᑯᑦ ᐊᒻᒪᓗ ᑲᓇᑕᒥ ᓯᑯᓯᐅᑎᒃᑯᑦ (CCG) 
204-984-4715 
XCA.Media@dfo-mpo.gc.ca  

  

          
ᖃᐅᔨᒋᐊᖃᑦᑕᕈᓐᓇᕐᒥᔪᓯ 
• ᖃᐅᔨᒋᐊᖃᑦᑕᕈᓐᓇᕐᒥᔭᓯ ᑲᓇᑕᒥ ᓯᑯᓯᐅᑎᒃᑯᑦ (CCG) ᐅᑯᓇᓂ Twitter, Facebook, Instagram ᐊᒻᒪᓗ 

YouTube. 
 

https://www.ccg-gcc.gc.ca/search-rescue-recherche-sauvetage/index-eng.html
https://www.ccg-gcc.gc.ca/environmental-environnementale/index-eng.html
https://www.ccg-gcc.gc.ca/environmental-environnementale/index-eng.html
https://ccga-gcac.ca/
https://ccga-gcac.ca/
https://www.ccg-gcc.gc.ca/careers-carrieres/index-eng.html
https://www.ccg-gcc.gc.ca/careers-carrieres/index-eng.html
https://www.canada.ca/en/transport-canada/news/2020/05/the-government-of-canada-announces-new-measures-for-pleasure-craft-in-northern-communities.html
mailto:XCA.Media@dfo-mpo.gc.ca
https://twitter.com/CoastGuardCAN
https://www.facebook.com/CanadianCoastGuard
https://www.instagram.com/coastguardcan/
https://www.youtube.com/user/CCGrecruitmentGCC

